
“Ek het U op die aarde verheerlik deur die werk te volbring wat 
U My gegee het om te doen.” ( Jesus se gebed – Johannes 17:4)

1  Verlede, hede en toekoms van Radiokansel en Radio Kaapse Kansel.

2  Die belangrikheid van ’n testament en om dit op datum te hou.

3  Wanneer jou testament opgestel is.

4  Die invloed van jou testament as jy reeds een het.

5  Indien jy nie ’n testament het nie, begin met ’n afmerklysie.

6  Bereken die waarde van jou boedel.

7  Later – byvoegings en notas.

8  Voeg diepte by jou testament.

R adiokansel het die eerste keer op 4 Augustus 1981 uitgesaai.  In 2014 het die stasie 
geskiedenis gemaak met die eerste digitale mediumgolf radio uitsending in Suid-

Afrika.

Nadat Radio Kaapse Kansel sy uitsaailisensie ontvang het, is sy eerste uitsending op 
1 Desember 2012 oor die lug gehoor.

Sedertdien het ons die voorkeur- interkerklike, geloofsgebaseerde stasie en daaglikse 
reisgenoot geword van honderde duisende luisteraars in huishoudings binne en buite 
Suid-Afrika se grense.

ns is ’n onaanklike, veeltalige, multikulturele en interkerklike mediamaatskappy Owat die Evangelie van Jesus Christus verkondig.

Die befondsing wat God se Evangelie op die lug hou, kom van donasies deur ons 
luisteraars en ander mense wat waarde heg aan ons werk.  

Ons ondersteuners hou nie net God se Woord op die lug nie, maar maak ook ons 
vele uitreikprogramme, jeugwerk, vertroulike berading, kampe, die gedrukte en aanlyn 
Woord vir Vandag-dagstukkies en sosiale media moontlik. 

Deur op hoogte te bly van moderne tegnologie, is Radiokansel en Radio Kaapse 
Kansel vandag beskikbaar op meer as net jou radio.  Jy kan ons vind en regstreeks na ons 
luister op ons webtuistes: www.radiopulpit.co.za; www.kaapsekansel.co.za; op DSTV-
oudiokanaal 882; op die oop kanaal 607; en deur ’n toepassing op jou selfoon.

D it is vriende soos jy wat kan seker maak die Evangelie is gratis en aan almal op die 
radio beskikbaar – nie net vandag nie, maar ook môre en in die toekoms.

Jou vrygewigheid, ook deur jou testament, dra by om Suid-Afrika ’n nasie met hoë 
morele waardes te maak, en ons jongmense toe te rus om môre se leiers te wees.  Jy kan dit 
doen deur ’n bemaking aan Radiokansel en Radio Kaapse Kansel.

Vandag

Die toekoms van Radiokansel en Radio Kaapse Kansel

Die geskiedenis van Radiokansel en Radio Kaapse Kansel

Die belangrikheid van ’n testament en om dit op datum te hou

anneer jy ’n testament maak, gaan dit meer oor mense as oor “dinge”.W
’n Verrassende aantal mense besef nie hoe belangrik dit is om ’n testament te hê nie.  

Of hulle stel dit uit om ’n testament op te stel en voer aan: Ek tart die noodlot; Ek is te jonk; 
Ek het niks om na te laat nie.

Ja, dit is ongemaklik om aan jou dood te dink, maar dis belangrik om te erken dat ’n 
mens se gesin skade aangedoen word wanneer iemand sonder ’n testament sterf.  Dit is 
gewoonlik ’n tyd wanneer hulle nie geldelike probleme ook nog by hulle hartseer en verlies 
nodig het, en hulle lewens boonop sonder sekuriteit moet voortgaan nie.

Almal ouer as 18 word as ’n volwassene beskou, en moet as verantwoordelike burger ’n 
testament hê, veral as daar aanklikes is. 

Ons het almal iets om na te laat, selfs as ons eerste besittings nie baie waardevol is nie.
 
Dit wat jy in jou testament uiteensit, word ’n bemaking of erflating genoem.  Dit is 

eenvoudig ’n geskenk uit die somtotaal van jou finale bates wat ná jou dood aan ’n spesifieke 
persoon of organisasie gaan.  Hierdie geskenk kos jou nou niks nie.

Die volgende is voorbeelde van ’n bemaking:

• ’n Spesifieke bedrag geld.  Dit is die eenvoudigste bemaking, maar maak geen 
voorsiening vir die uitwerking van inflasie of moontlike veranderinge in die waarde 
van jou boedel nie.

• ’n Persentasie van jou boedel.  Hierdie metode maak ’n regverdige verspreiding 
moontlik, ten spyte van enige veranderinge in waarde.

• ’n Lewensversekeringspolis.  Jou geliefdes het waarskynlik die opbrengs hiervan nodig.  
Indien nie, kan die voordeel aan iemand anders gaan – dalk aan ’n organisasie waarin 
jy belangstel of wat jy ondersteun.  Versekeringspolisse kan ook uitgeneem word met 
spesifieke begunstigdes in gedagte, of dit kan aan hulle gesedeer word.

• Spesifieke waardevolle artikels. 

Dit is moontlik om self ’n basiese testament op te stel, maar dit is beter om dit deur ’n 
professionele persoon te laat doen.  ’n Prokureur, finansiële raadgewer of bankbestuurder 
kan jou bystaan met die korrekte taalgebruik, jou help om slaggate te vermy en seker maak 
die dokument is reg onderteken deur geldige getuies. 

Radiokansel en Radio Kaapse Kansel het nou regs - en belastingkenners tot hulle 
beskikking wat oor hierdie sake kan raad gee.  Jy is welkom om Radiokansel vir meer 
inligting te kontak by 012 334 1200, of per e-pos by gospel@radiopulpit.co.za.

 Maar daar is nog . . .

it is belangrik om ’n bestaande testament gereeld te hersien.  Die lewe bring baie D veranderinge mee wat jou vermoë, omstandighede en die manier waarop jy dink 
betref, en daarom is dit noodsaaklik om jou testament op datum te bring.

Sommige van hierdie veranderinge sluit in:
• Egskeiding en/of ’n nuwe huwelik.
• Dood of vervreemding van ’n benoemde begunstigde.
• Die getal kinders in jou gesin het dalk verander.
• Eiendom of waardevolle items is dalk weggegee of verkoop sedert jy dit bemaak het.
• Jy het van gedagte verander oor ’n spesifieke bemaking.

Wanneer jou testament opgestel is 

Hoe en waar om jou testament te bewaar

ndien jou testament deur jou bank, trustmaatskappy, prokureur of finansiële raadgewer Iopgestel is, behoort die oorspronklike dokument by hierdie instellings vir veilige 
bewaring gelaat te word.

In hierdie geval is dit raadsaam om op ’n veilige plek by die huis ’n afskrif te hou 
indien jy daarna wou verwys.  Dit gee jou maklike toegang tot die dokument indien jy jou 
geheue oor sekere aspekte wil verfris sonder om die persoon in wie se besit die 
oorspronklike een is, te steur.

Jou eksekuteur en iemand in jou familie moet weet waar jou testament is       
wanneer dit nodig word.

Die invloed van jou testament as jy reeds een het.

ndien jy reeds ’n testament het, moet jy geloof word vir jou sorgsame versiendheid.I
Jou testament is in sy eenvoudigste vorm ’n regsrekord van hoe jou bates gebruik 

moet word wanneer jy dit nie meer self nodig het nie.  Hierdie geskenke aan die toekoms 
word bemakings of erflatings genoem.

Wanneer jy sonder ’n testament sterf, sterf jy “intestaat”.  Dit beteken nie net die 
Staat besluit wat gebeur met dit waarvoor jy jou lewe lank gewerk het nie, maar 
veroorsaak ook risiko’s vir jou gesin.

Dit is baie belangrik dat jy eerstens sorg vir die welsyn en materiële behoees van jou 
gesin en naasbestaandes wanneer jy nie meer daar is om in hulle behoees te voorsien nie. 
Dit is ’n daad van liefde met verreikende gevolge.  Maar die lewe is baie meer as net 
materiële dinge. 

As Christen sal jy weet dat die mensdom se geestelike lewe die heel belangrikste is.  
Jy kan daardie geestelike lewe in ons land – en selfs verder – beïnvloed deur dit te 
oorweeg om Radiokansel of Radio Kaapse Kansel as begunstigde in jou testament in te 
sluit.

Radiokansel en Radio Kaapse Kansel se programme is wel gratis beskikbaar aan alle 
luisteraars, maar die werk agter die skerms en die gelisensieerde lugtyd kos baie geld.  Die 
waarde van die Evangelie kan egter nie terme van enige geldwaarde bereken word nie – en 
daarom tel elke bydrae.

Deur ’n bemaking aan Radiokansel en Radio Kaapse Kansel, gee jy meer as net ’n 
deel van jou bates.  Jy deel ook jou geloof, jou waardes en jou visie vir ’n beter wêreld.

 ’n Nalatenskap van geloof beteken ’n begeerte
 om jou beste te gee, en erkenning dat die
 beste wat ons kan gee, nie van ons af kom nie.
 Ons grootste invloed is om ander na Hom te wys.  

aak ’n lys van al jou bates en laste.  Skryf die besonderhede neer van eiendomme, Mdie nommers van bankrekeninge en versekeringspolisse, PIN-nommers, 
ensovoorts.

Besluit oor spesifieke artikels wat jy aan iemand wil nalaat.  Dit kan byvoorbeeld 
oudhede, kunswerke, juwele, voertuie of enigiets anders insluit.

Maak ’n lys van al jou begunstigdes en hulle kontakbesonderhede.

Indien jy ’n bemaking aan ’n liefdadigheidsorganisasie wil nalaat, kry die volledige 
besonderhede oor die regte bewoording.

Kies ’n eksekuteur om jou boedel te beredder.  Dit is ’n baie belangrike besluit, want 
die persoon moet gekwalifiseerd wees om beheer te neem oor jou geldsake en kwessies 
met die meester van die Hooggeregshof kan hanteer.  Vind uit of hierdie persoon bereid 
is om dit te doen.  Prokureurs, banke, trustmaatskappye of boekhouers sal almal hierdie 
taak teen vergoeding uitvoer.  Jy kan ook ’n mede-eksekuteur aanwys. 

Jou eksekuteur behoort nie iemand te wees wat voordeel trek uit jou testament nie.

Indien minderjarige kinders betrokke is, kies ’n voog en nader die persoon om vas te 
stel of hulle gewillig en in staat is om hierdie belangrike langtermynrol te vervul.

Besluit wie jou testament gaan opstel en maak ’n afspraak om dit te bespreek.  Soms 
is meer as een vergadering nodig om die proses af te handel.

Enige persoonlike besluite wat byvoorbeeld verband hou met jou begrafnis of 
gedenkdiens, of wat met jou oorskot moet gebeur, kan ook by jou testament ingesluit 
word.  Jy het ook die keuse om hierdie persoonlike sake in ’n aparte “wensbrief ”                 
by jou testament te hou.

Indien jy nie ’n testament het nie, begin met ’n afmerklysie

ebruik die voorbeeld hieronder om nie slegs jou bates en jou waarde te bereken nie, Gmaar ook jou laste wat afgetrek moet word om die regte waarde van jou boedel te 
bepaal.

BATES kan insluit

Eiendom – jou huis, woonstel, grond    R..............

Huisinhoud – meubels en toestelle en klein goedere  R..............

Voertuie – motor, waentjie, karavaan, boot    R..............

Waardevolle artikels – juwele, kunswerke, oudhede,                              
kameras, ensovoorts       R..............

Beleggings       R..............

Pensioen en versekeringspolisse     R..............

Spaargeld en kontant       R..............

Totale bates       R..............

Totale laste        R..............

Boedel se netto waarde      R..............

LASTE kan insluit

Verbandlening       R..............

Kredietkaart- en ander skuld      R..............

Motorhuur/ -terugbetaling      R..............

Belasting verskuldig       R..............

Enige uitstaande lenings      R..............

Huurooreenkomste        R..............

Oortrokke bankrekening     R..............

Totale Laste        R..............

6

Bereken die waarde van jou boedel

Later – byvoegings en notas:

y wil dalk later ’n bemaking by jou bestaande testament voeg.  Dit kan maklik gedoen Jword deur ’n kodisil by jou testament te sit.  By hierdie brosjure is ’n kodisil ingesluit 
met die regte bewoording vir jou inligting en gemak.

Die volgende inligting is belangrik:
• Soos jou testament, moet ’n kodisil ook eerder professioneel opgestel en deur 

getuies onderteken word.
• Moet nooit iets doodkrap of byvoeg op jou testament nie.  Dit kan die hele 

dokument ongeldig maak.
• Moet nooit bykomende bladsye aan jou testament vasspeld of vaskram nie.
• Bewaar enige kodisille in ’n koevert saam met jou testament vir toegang wanneer 

nodig.

Koste

it is belangrik om in gedagte te hou dat daar soos met alles in die lewe koste D verbonde is aan die aandeling van ’n boedel.  Hierdie koste moet vereffen wees 
voordat uitbetalings kan plaasvind.

Die drie hooostes is kapitaalwinsbelasting, eksekuteursfooie en boedelbelasting.  
Dit kan ’n aansienlike bedrag beloop en dis belangrik dat jy seker maak daar is genoeg 
fondse in jou boedel om dit te dek.  Dit sal voorkom dat ’n belangrike bate (soos die 
gesinshuis) verkoop moet word om dit te betaal.  Die professionele persoon wat jou 
testament opstel, kan meer inligting verskaf oor hierdie onkoste.

Wees ordelik en hou boek van persoonlike inligting

ie meeste van ons weet presies waar ons belangrike dokumente en persoonlike D inligting gebêre word.  Ander weet nie.

Wanneer hierdie dokumente nodig word, sal dit tyd en moeite spaar indien jy ’n 
duidelik gemerkte liasseerstelsel en boek met persoonlike inligting het.  Hierdie boek 
moet besonderhede bevat soos bankrekeningnommers, beleggings, PIN-nommers, 
sleutels en soortgelyke dinge se bêreplek.  Net soos jou testament, moet dit ook        
gereeld op datum gebring word.

          Testament is noodwendig ’n    
           feitelike dokument.  Jy kan 

egter met ŉ etiese testament diepte by 
jou testament voeg.

Dit is nie ’n regsdokument nie, 
maar met ’n etiese testament verdeel   
jy jou hartsgeskenke onder die 
belangrikste mense in jou lewe.

Jou etiese testament maak die 
skatte van jou geloof, jou liefde, jou 
geestelikheid, jou waardes en jou 
emosies bekend en laat dit voortleef. 
Hierdie geskenke van onskatbare 
waarde sal voortleef lank nadat die 
laaste van die erfgeld bestee en die 
materiële artikels verweer is.

Indien jy reeds ’n standaard testament het selfs een waarin jy iets aan Radiokansel en 
Radio Kaapse Kansel nalaat, wil ons ons dank betuig vir jou besorgheid.

Maar jy het meer om te gee – so waarom oorweeg jy dit nie vandag om jou etiese 
testament op te stel en ouj nalatenskap te verryk nie.

Voeg diepte by jou testament

“’n Goeie man laat sy kindskinders erwe . . .”
(Spreuke 13:22)

n‚

lhoewel alle pogings aangewend is om seker te maak A die inligting in hierdie brosjure is korrek, moet dit nie 
gebruik word as plaasvervanger vir behoorlike regsadvies nie. 
Dit is beter om ’n prokureur of ander gekwalifiseerde 
persoon te nader vir leiding om jou testament op te stel.

Kontak ons asseblief vir verdere inligting oor hoe om ’n 
bemaking aan Radiokansel en Radio Kaapse Kansel te doen.

Radiokansel: 
Posbus 3436, Pretoria, 0001 

Tel: 012 334 1200 
E-pos: gospel@radiokansel.co.za 

Webtuiste: www.radiokansel.co.za 
Registrasienommer 1978/001847/08

Radio Kaapse Kansel: 
Privaatsak x 18, Tygervallei, 7535 

Tel: 021 917 7000 
E-pos: info@kaapsekansel.co.za

Webtuiste: www.kaapsekansel.co.za 
Registrasienommer 2014/052105/08

Jy kan ons vind op:
Open View 607

Google Play 
Ons I-store winkel, Radio Kansel 

En ook op DStv oudio 882

